
АННОТАЦИЯ 
Мазкур тадқиқот ўз ичига 1940 йил Бухорода ташкил қилинган илмий экспедиция ҳақида 

маълумотларни жамлаган. Ушбу экспедицияга М.С.Андреев раҳбарлик қилган бўлиб, 
уларнинг аъзолари Бухоро тарихи, ўлкашунослиги, этнографияси, ҳунармандчилиги, 
топографияси, вақф ҳужжатлари ва амирлик суд-ҳуқуқ тизими соҳаларида тадқиқот ишларини 
олиб боришади. Экспедиция аъзолари олиб борган ишлар кейинги тадқиқот ишлари ва уни 
амалга оширувчилар учун замин тайёрлаган. Мақолада булар ҳақида батафсил маълумот 
беришга ҳаракат қилинган.  

Калит сўзлар: Средазкомстарис, Бухкомстарис, экспедиция, топография, этнография, 
“Тарихи анжуман”, ҳунармандчилик, Тоқи тиргарон, Тоқи ордфурўшон, вақф ҳужжатлари. 

НАУЧНАЯ ЭКСПЕДИЦИЯ, ОРГАНИЗОВАННАЯ В БУХАРЕ В 40-Х ГОДАХ XX 

ВЕКА 
АННОТАЦИЯ 

Данное исследование содержит информацию о научной экспедиции, организованной в 
1940 году в Бухаре. Экспедицией руководил М.С.Андреев, члены экспедиции проводили 
исследовательские работы в области истории Бухары, краеведения, этнографии, ремесел, 
топографии, вакфных документов и судебно-правовой системы эмирата. Работа, проведенная 

членами экспедиции, подготовила почву для дальнейших исследований следующего 
поколения ученых. В данной статье сделана попытка подробно рассказать об этих процессах. 

Ключевые слова: Средазкомстарис, Бухкомстарис, экспедиция, топография, 
этнография, “историческая конференция”, ремесла, токи тиргарон, токи ордфурушон, 
вакфные документы. 

SCIENTIFIC EXPEDITION ORGANIZED IN BUKHARA IN THE 40s OF THE XXth 

CENTURY 
ABSTRACT 

This study included data on the scientific expedition organized in Bukhara in 1940. Lead by 
M.S.Andreev, members of the expedition conducted research work in the fields of the history of 
Bukhara, local lore, ethnography, craftsmanship, topography, waqf documents and the emirate 
judicial system. The work carried out by the members of the expedition laid the groundwork for 
further research work for those who carried it out. The present article attempts to discuss in detail 
these processes. 

Index Terms: Sredazkomstaris, Bukhkomstaris, expedition, topography, ethnography, 
“historical conference”, crafts, tirgaron currents, ordfurushon currents, waqf documents. 

 
1.Долзарблиги: 
Мустақиллик туфайли Ўзбекистонда ҳам ўлка тарихини чуқурроқ ўрганиш имкони 

вужудга келди. Айниқса, охирги йилларда олиб борилаётган жадал ислоҳотлар натижасида 
янги музейларни ташкил этиш, халқаро талабларга мос экспозицияларни яратиш ва 
археологик экспедициялар ташкил этиш орқали тарихий ўлкашунослик йўналиши янги сифат 
босқичига кўтарила бошлади. Бир гуруҳ маҳаллий ўлкашунос, шунингдек, 
коллекционерларнинг йиллар мобайнида шаклланган шахсий коллекциялари, қимматли 
илмий-маданий мероси мавжуд бўлиб, ушбу коллекцияларнинг тарихий-маданий даражаси 
ҳамда тарихий ўлкашунослик ривожида тутган ўрни етарли даражада ўрганилмаган. Бухоро 
ўлкашуносларининг тарихий обидалар ҳамда мудофаа деворларини нобуд бўлишдан сақлаб 
қолиш борасидаги фаолияти амалий натижалари ва эътирофга лойиқ хизматлари ҳамон кам 
тадқиқ этилган масалалардан бири бўлиб қолмоқда. Таъкидлаб ўтилганларнинг аҳамиятини 
инобатга олинадиган бўлса, танланган мавзунинг долзарблиги ўз-ўзидан маълум бўлади.  

2.Методлар ва ўрганилганлик даражаси: 
Мақола умум қабул қилинган тарихий методлар-тарихийлик, қиёсий-мантиқий таҳлил, 

кетма-кетлик, холислик тамойиллари асосида ёритилган бўлиб,  Бухоро Марказий Осиё 
минтақасида турли маданиятлар кесишган ҳудуд сифатида алоҳида аҳамиятга эга. У қадимий 
цивилизиция марказларидан бири сифатида, дунё илм аҳли диққатини доим ўзига қаратиб 
келган. Буни Европа олимлари А.Женкинсон, А.Борнс, Э.Эверсман, А.Ванбери кабиларнинг 
китобларида, шунингдек, рус элчилари П.И.Демизон, И.В.Веткевич[13] эсдаликлари ҳамда 
рус олимлари Н.В.Ханников, П.П.Шубиснкий, Д.Н.Логофетнинг ХIХ асрдаги 
тадқиқотлари[16.18.] ва ХХ аср бошларида В.В.Бартольд, И.И.Умняков, В.Л.Вяткин, 
Б.Н.Засипкин, В.А.Шишкин, Э.А.Шмидт, Д.И.Нечкин, А.А.Семёнов[2.14.15.19.] ва бошқалар 
олиб борган илмий-тадқиқот ишларида кўриш мумкин.  

3. Тадқиқот натижалари: 
1925-1940 йиллар давомида Средазкомстарис(Ўрта Осиё маданий ёдгорликларни 

муҳофаза қилиш қўмитаси) ва Бухкомстарис(Бухоро маданий ёдгорликларни муҳофаза қилиш 
қўмитаси) ташкилотлари томонидан Бухоро тарихи, археологияси ва ўлкашунослиги  

доирасида олиб борилган тадқиқот ишлари, илмий экспедициялари “Тарихи анжуман” 
(Бухородаги биринчи илмий жамият) [12.] илмий жамиятининг мантиқий давоми бўлган эди.  

Бухоро тарихи, топографияси, этнографияси ва суд-ҳуқуқ тизимини ўрганиш учун 1940 
йилда янги экспедиция ташкил этилади ва унга М.С.Андреев раҳбарлик қилади. Ўлкани 
ўрганиш учун илмий экспедиция 1940 йилда бошланган бўласа-да, унинг натижалари ХХ 
асрнинг 60-йилларида нашр юзини кўрди. 

Аслида, мазкур экспедицияга 1936 йилда асос солинган десак хато бўлмайди. Чунки шу 
йили М.С.Андреев ЎзССР Санъат музейи ташкил этган экспедицияда қатнашади ва тасодифан 
унинг қўлига Бухоро арк қўрғони харитасининг бир қисмига тушади. Уни бухоролик Иброҳим 
Ҳафизов (Иброҳим Ҳафизов сўнгги амир даврида аркда тунги қоровул бўлиб ишлаган) тақдим 
этган эди. Шундан бошлаб М.С.Андреевда бу соҳага қизиқиш пайдо бўлади ва И. Ҳафизов 
айтганларига таяниб, аркдаги тарихий бинолар ва унинг тарихий топографияси ҳақида 
маълумотга эга бўлади. М.С.Андреев агар ёши катта отахонлар ҳам оламдан ўтса, аркнинг 
архитектураси, топографияси ва охирги тақдири ҳақидаги маълумотлардан асар ҳам 
қолмаслигини жуда яхши билган. Шунинг учун бу ишни қайтиб келиб тўлиқ амалга 
оширишни режалаштиради. 

Юқоридагиларни инобатга олган М.С.Андреев 1940 йил Бухорони ўрганувчи илмий 
экспедиция ташкил этади. Бу ишда унга Ўрта Осиё университетининг Тарих факультети 
жамоаси ёрдам беради. ЎзССР Санъат музейи эса экспедиция харажатларини қуйидаги 
мавзулар бўйича тадқиқот олиб боришга йўналтиради. О.Д. Чеховичга XIX – XX асрларга оид 
олди-сотти васиқаларида Бухорода ер эгалиги, савдо-тижорат ва судхўрлик масалаларини 
ўрганиш топширилади. М.С. Юсуповга амирлик вақтида қозилик маҳкамалари, армия, 
маъмурий бошқарув ва молия масалалари, Н.И.Русиновага Бухорода ҳунармандчилик ва 
ҳунармандчилик устахоналари фаолиятини ўрганиш топширилган бўлса, Л.И. Ремпелга XIX 
– XX асрларда Бухоронинг тарихий топографиясини тадқиқ қилиш юклатилади. 
М.С.Андреевнинг ўзи эса XIX аср охири ва XX аср бошида Бухоро арки ва Бухоро амирининг 
бир куни ҳақида маълумот тўплаши керак эди[1.]. 

Экспедиция натижасида йиғилган барча маълумотлар яхлит тўплам ҳолига келтирилиши 
зарур эди. Бу гуруҳга муҳандис Ф.В. Елисевич ҳам аъзо бўлишга хайрихоҳлигини билдиради. 
Чунки у анча олдинроқ Бухорода геологик тадқиқот олиб борган ва Бухоро аркининг геологик 
ҳолати тўғрисида мақола тайёрлаб, уни тўпламга киритмоқчи бўлган. 

Экспедиция аъзоларининг барчаси маҳаллий тилни яхши билганлиги, шунингдек, М.С. 
Юсуповнинг Бухорода туғилганлиги ва халқнинг маданий ҳаёти билан яхши таниш 
бўлганлиги экспедиция ишининг ижобий силжишига ёрдам берган. 

М.С. Андреев раҳбарлигидаги тадқиқот натижалари “Арк Бухары” китобида жамланади. 
Бу китобни ёзишда муаллифлар “Тарихи анжуман” жамияти илмий лойиҳаси ва 
Носируддинтўранинг “Таҳқиқоти Арки Бухоро” асаридан ҳам фойдаланишган. Айрим 
муаллифлар, жумладан, С.А.Захидова ушбу экспедиция ва унинг аъзолари М.С. Андреев 
ҳамда О.Д. Чеховичнинг фаолиятини бир томонлама баҳолайди, шунингдек, экспедиция 
фаолиятини “Тарихи анжуман”нинг такрори деб ҳисоблайди[7.]. М.С. Андреев Бухоро шаҳри 
топографияси бўйича тадқиқот олиб боришни режалаштирган, аммо бу ишни охиригача етказа 
олмаган. Бунинг сабаби: Бухоро амирлиги қулагандан сўнг 1920 – 1921 йилларда “Тарихи 
анжуман” жамияти аъзолари бу ишни бошлашади[9.]. Чунки жамият таркибида бевосита 
аркда яшаган шаҳзодалар ва Бухорони  яхши билган Абдурауф Фитрат, Шарифжон Маҳдум, 
Мирза Салимбек ва бошқалар бўлиб, улар “Таҳқиқоти Арки Бухоро” китобини муҳокама ва 
таҳрир қиладилар ҳамда унга керакли тузатишлар киритадилар. М.С. Андреев ва О.Д. Чехович 
ўз тадқиқотларида бу асардан қисман фойдаланишган, бироқ уни тўлиқ кўчирмаган. “Бухоро 
Арки” китоби Носируддинтўра тадқиқотидан фарқли ўлароқ, аркда жойлашган биноларнинг 
координатлари тўғрисида аниқ маълумот беради. М.С. Андреев тадқиқотида аркнинг ХХ аср 
бошларидаги топографик харитаси илова қилинган. Унинг атрофи, жумладан, Регистон 
майдонидаги мадраса, масжид, ҳовуз ва бошқа биноларнинг жойлашув ўрни харитага 
туширилади. Бу харита Бухоро шаҳрининг тарихий топографиясини ўрганишда муҳим 

аҳамиятга эга, чунки унгача тузилган хариталарда айрим ноаниқликлар учрайди. 
Носируддинтўра тадқиқотида эса бирор хил харита, схема ёки кўрсаткич учрамайди[1.]. 

Буни китоб муҳаррири Б.В. Луниннинг ушбу фикрлари исботлайди: “М.С. Андреев 1940 
– 1941 йилларда аркнинг тузилиши ва қурилиш тарихи, XIX асрнинг охири ва ХХ аср бошида 
аркдаги ҳаёт ҳақида маълумот тўплаш мақсадида экспедиция ташкил этган. У асосий 
маълумотларни бухоролик ёши улуғ отахонлардан, Бухоро инқилобигача аркда хизмат қилган 
шахслар ва аҳолининг ўқимишли вакилларидан олишга ҳаракат қилган” [1.].  

Экспедиция 1940 йилда бошланиб, 1941 йил ёзига қадар давом этади. Германиянинг 
СССРга уруш бошлаши билан экспедиция ишлари ҳам секинлашади, кейинчалик тўхтаб 
қолади. Урушдан кейин М.С. Андреев тадқиқотни давом эттириш истагида эди, бироқ у 1947 
йилда вафот этади. Шу сабаб, Бухоро аркини ўрганиш натижаларини ўз ичига олган “Бухоро 
Арки” номли китоби унинг вафотидан анча кейин нашр этилади. Экспедиция аъзоларидан 
О.Д. Чехович эса қисман шу экспедиция мақсад ва вазифалари доирасида тайёрлаган 
“Бухарские документы ХIV века” номли китобини 1965 йил нашр эттиришга муваффақ бўлди. 
М.С. Юсуповнинг Бухорода суд ишлари тўғрисидаги тадқиқоти қандайдир сабабларга кўра 
нашр этилмай қолади(Ульфат Абдурасулов ва Паоло Сарториларнинг ташаббуси билан 2016 
йил М.С.Юсуповнинг “Суд в Бухаре. (Судоустройство и судопроизводство в Бухарском 
эмирате в конце XIX начале XX в.)” номли иши нашр юзини кўрди). Н.И.Русинованинг 
ҳунармандчилик ва ҳунармандчилик устахоналари тўғрисида олиб борган тадқиқоти ҳам 
унинг 1943 йил тўсатдан вафот этиши натижасида нашр этилмай қолиб кетди[8.]. 
Маълумотларга кўра, кейинчалик О.А.Сухарева ўз тадқиқот ишларида унинг 
материалларидан фойдаланган[20.]. 

Экспедиция аъзоси Л.И. Ремпель “Шарқда шаҳарсозлик тарихи (қадимги Бухоро 
топографияси мисолида)” номли ишида 1940 – 1941 йиллари олиб борган изланишлари 
натижаси ҳақида маълумот беради. Унда Бухородаги ўрта асрларга оид шаҳар деворлари, 
дарвозалар, уларнинг жойлашган жойи, бозорлар, аҳоли гавжум ҳудудлари қайд қилинади. 
XVIII-XIX асрларда Бухоронинг энг гавжум ва энг сокин дарвозаларини аниқлайди. Бу 
маълумотларни кўпроқ савдо карвонлари мисолида келтиради. Яъни, қайси дарвозадан савдо 
карвонлари кўп кирса, у дарвоза фаол ҳисобланган. Шунингдек, ўрта аср работлари ва 
шаҳристон ҳудудини харитада белгилайди.  

Л.И. Ремпель Бухоронинг XVI – XIX асрларга оид бозорлари ва уларнинг жойлашган 
ўрни, тоқлар, савдо мажмуалари ва тарихий биноларнинг топографиясини ўрганди. Унинг 
маълумотига кўра, Бухородаги беш тоқдан учтаси бизгача етиб келган. Тоқи тиргарон ва Тоқи 
ордфурўшон кабилар бизгача сақланмаган. Л.И. Ремпель сақланмаган тоқларнинг ўрнини 
ўзининг ишида келтирилган харитада кўрсатишга ҳаракат қилади[10.11.]. 

Бухоро мадрасалари тўғрисидаги маълумотлар ҳам Л.И. Ремпель изланишларининг 
муайян қисмини ташкил этади. Мадрасалар қурилишига қараб улар уч турга бўлинади 
(Биринчи типдаги мадрасалар бир қаватли ва қўш синжли бўлган. Иккинчи типга икки қаватли 
мадрасалар(биринчи қават дарсхона, иккинчи қават ҳужра) кирган. Бухородаги кўплаб 
мадрасалар шу типда қурилган. Учинчи тип мадраслар эса усти очиқ галереяли бўлган). Бунга 
қўшимча сифатида Бухорода 200 дан ортиқ катта-кичик мадраса борлигини таъкидлайди ва 
уларнинг вақф даромадлари ҳақида маълумот беради[10.11.]. 

Л.И.Ремпель маҳаллий аҳолидан олган маълумотларидан ташқари X –XVII асрларда 
яшаган маҳаллий ва араб тарихчи-географларидан Муҳаммад Наршахий, Истахри, Ибн 
Хавқал, Жувайни, Мақдиси, Табарий, Ибн Хурдод, Ибн ал-Асир, Зайниддин Восифи ва рус 
тарихчиларидан В.В. Бартольд, М.Е. Массон, И.И. Умняков, В.А. Шишкин ва бошқа 
олимларнинг асарларидан кенг фойдаланган. 

4. Хулосалар: 
Мухтасар қилиб айтганда, М.С. Андреев раҳбарлигидаги илмий экспедиция Бухоро 

тарихи, ўлкашунослиги, этнографияси, топографияси, вақф ҳужжатлари ва амирлик суд-ҳуқуқ 
тизими ҳақида қимматли маълумотларни қолдирган. Улардан сўнг бу ишларни 
С.Н.Юренев[5.6.], Т.Ф.Гелах[3.], О.А.Сухарева[4.] ва бошқа ўлкашунос олимлар давом 

эттиришди. Ўлка тарихини ўрганишда мазкур экспедиция маълумотлари жуда муҳим бўлиб, 
қанча вақт ўтса ҳам ўз қимматини йўқотмайди. 

АННОТАЦИЯ 

Ушбу мақолада Нурато воҳаси тожикларининг чорвачилик билан боғлиқ урф-одатлари 
ва анъаналари батафсил таҳлил қилинган. Чорвачилик қадимдан турли халқларнинг асосий 
машғулотларидан бири бўлиб келган. Жумладан, Нурато воҳаси аҳолиси ҳам асосан 
чорвачилик билан шуғулланиб келган бўлиб, чорвачилик билан боғлиқ бўлган бир қатор урф-
одатлар, анъана ва қадриятлар ҳамда турли хил маросимлар узоқ йиллар мобайнида 
шаклланиб келган. Мақолада турли хил манба ва илмий адабиётлар ҳамда дала тадқиқотлари 
асосида Нурато воҳаси тожикларининг чорвачилик билан боғлиқ урф-одатлари, анъана ва 
маросимлари таҳлил қилинган. 

Калит сўзлар: Нурато, Жиззах, тожиклар, чорвачилик, урф-одатлар, маросимлар. 

ТРАДИЦИИ И ОБЫЧАИ ТАДЖИКОВ ОАЗИСА НУРОТА ОТНОСЯЩИЕСЯ К 

ЖИВОТНОВОДСТВУ 
АННОТАЦИЯ 

В данной статье подробно проанализированы традиции и обычаи таджиков 
Нуратинского оазиса, связанные с животноводством. Животноводство давно стало одним из 
главных занятий различных народов. В частности, жители Нуратинского оазиса занимались в 
основном животноводством, за долгие годы сформировался ряд обычаев, традиций и 
ценностей, связанных с животноводством, а также различные ритуалы. В статье на основе 




